
Sumiiffik & aallartiffik 
Ilinniarneq ingerlanneqassaaq Ilisimatusarfimmi 
campus Ilimmarfik.


Ilinniarneq aallartissaaq: 01 septembari 


Qinnuteqarnissamut killissarititaasoq: 01 marsi


Paasissutissat 
Ilinniartitaaneq pillugu annerusumik 
paasisaqarsinnaavutit uani:


• Nittartagaq: www.uni.gl | e-mail: mail@uni.gl


• Oqarasuaat: (+299) 38 56 00

Ilinnialernissamut 
piumasaqaatit 
Ilinnialernissamut piumasaqaataapput 
ilinniarnertuunngorniarnerup (GUX) angusilluni 
naammassisimanissaa imaluunniit assingusumik 
ilinniarnertuutut ilinniagaqarsimaneq 
agguaqatigiissillugu karakteeri 6,0 GGS-skala 
naapertorlugu B-qaffasissutsimi / immikkut 
toqqakkani qaffasissutsimi imaluunniit 
qaffasinnerusoq naapertorlugu fagini matematikkimi 
aamma tuluit oqaasiini karakteeri E 
anguneqarsimassalluni.


Kalaallit aamma danskit oqaasiini allattarissamik 
oqaluttarissamillu angusisimaneq 
piumasaqaataavoq.


Ilinnialernissamut piumasaqaatit saniatigut immikkut 
ittumik akuersinissamut Ilisimatusarfik 
periarfissaqarpoq, isumaqartoqarpat, qinnuteqartoq 
ilinniakkap naammassinissaanut 
tunngavissaqarluartoq. 


Immikkut akuerineqarnissamut allakkatigut 
qinnuteqaat immikkoortortaqarfimmi aqutsisumut 
nassiunneqassaaq, qinnuteqaallu qinnuteqartup 
ilinniakkani tunulequtaralugu piginnaasai kiisalu 
inuutissarsiummik sulineq pikkorissarnerillu 
aqqutigalugit piginnaasarilersimasai tunngavilugit 
qinnuteqaat immikkut suliarineqassalluni. 

Erhvervsøkonomi

Suliffissatut periarfissat 
Inuutissarsiornermut aningaasaqarnermik 
bachelorinngoraanni inuiaqatigiilerinermik 
ilisimatusaatit iluanni 
kandidatinngorniartoqarsinnaavoq.


Inuutissarsiornermut aningaasaqarnermik 
kandidatinngorniaruit cand. merc.-inngorsinnaavutit, 
kukkunersiuisutullu kandidatinngorniaruit cand. 
merc. aud.-inngorsinnaallutit.


Taama ilinniagaqarlutit pingaartumik namminersortut 
suliffeqarfiutaanni allaffimmiunngorsinnaavutit, 
soorlu naatsorsuuserisutut aningaasanillu 
aqutsisutut, aningaasaliinermi nittarsaassinermilu.

Ilinniakkap 
aaqqissugaanera 
1.-4. semesterit ingerlaneranni inuutissarsiornermut 
aningaasaqarnerup tunngavii ilisimatusarnermilu 
periaatsit modulikkuutaarlugit sammineqassapput. 


Modulit tulleriiaaqqissaartariaqanngillat, taamaattoq 
soorlu aningaasanik aqutsineq ingerlariaqqiffiusoq  
(Videregående økonomistyring) atuarniaraanni  
aningaasaqarnermut aqutsineq (økonomistyring) 
peqqaarsimasariaqarpoq.


Pitsaanerutinneqartarpoq modulit tulleriinneri 
allanngortinnagit pigaanni. 5. semesterimi ilinniartut 
suliaqartinneqartarput nunatsinni suliffeqarfik 
(namminersortoq pisortalluunniit ingerlataat) 
suleqatigalugu. Tassani 1.-4. semesterini 
ilinniakkatik tunngavigalugit suliffeqarfinni pissutsit 
misissussavaat.


5. semesterimut ingerlaqqissagaanni semesterit 14 
angusiffigisariaqarput. Saniatigut 1., 2. aamma 6. 
semesterit ingerlanerini faginik toqqagassaqarpoq 
assigiinngitsutigut immikkut 
ilisimasaqarfiulersinnaasunik. 


Ilinniarneq naggaserlugu bachelorinngorniummik 
suliaqartoqassaaq inuutissarsiornermut 
aningasaasaqarnerup iluani sammisamik 
aalajangersimasumik toqqaalluni.

Ilinniakkap ilisaritinnera 
Aningaasaqarneq aamma aningaasalersuineq 
soqutigivigit, aamma suliffeqarfinni ingerlatsinerit 
aningaasaqarnikkut misissueqqissaarfigineri 
suliarerusuppigit?


Inuutissarsiornermi aningaasaqarnermik 
bachelorinngorniarluni ilinniarneq ukiunik pingasunik 
sivisussuseqarpoq, ilinniartut piareersarneqartarput 
namminersortuni pisortaniluunniit 
inuutissarsiornermi aningaasaqarnermik immikkut 
ilisimasalittut sulinissamut.


Aamma suliffeqarfiup ingerlanneqarnerani 
siammasissumik isiginnilluni nalilersuisussatut 
aammalu ineriartortitseqqinnissamut periarfissanik 
nalilersuisussatut sulisinnaavutit.


Ilinniagaq ilinniarnerlu ingerlanneqartarput 
inussutissarsiornermik suliaqartut 
suleqatigilluinnarlugit.


YouTube atuaruk ..


